
Аннотация; Бугунги кунда инсонларни оқсилга бой бўлган балиқ махсулотларга 

бўлган талаби ортиб бормоқда. Шундан келиб чиқиб махсулдорликни оширишга 

жиддий зарар келтирадиган балиқ гельминтларини тур таркиби, биоэкологиясини 

ўрганиш муҳим ахамиятга эга. Фарғона водийси балиқлари гельминтларни ўрганишга 

зарурат туғилди. Тадқиқот ишида цестода, нематода, трематода,  

акантоцефалларни зарар келтириш хусусиятлари ҳам ўрганилди. 

 

КИРИШ 

Жаҳон миқиѐсида аҳолини озиқ-овқатга бўлган эхтиѐжи тобора ортиб бормоқда. 

Оқсилга бой махсулотлар орасида балиқ махсулотлари алоҳида ўринни эгалайди. 

Шундан келиб чиқиб Республикамизда балиқчилик тармоғини ривожлантириш 

борасида кенг ислоҳатлар амалга оширилмоқда.  Шунингдек, табиий ва сунъий сув 

ҳавзаларида балиқ етиштириш ҳажмини ошириш борасида ҳам муайян натижаларга 

эришилди. Янги Ўзбекистоннинг  Тараққиѐт стратегиясида белгиланганидек 

“балиқчиликни ривожлантириш ва балиқ етиштириш ҳажмини кўпайтириш” бўйича  

белгиланган вазифаларни амалга ошириш муҳим аҳамият касб этади. 

Ушбу вазифаларни амалга ошириш, мустаҳкам озиқа базасини шаклантириш, 

балиқлардан юқори махсулдорлик олиш муҳим аҳамиятга эга. Бугунги кунда 

Республикамиз сув ҳавзаларида етиштирилаѐтган оқ дўнгпешона ва сазан (карп) 

балиқларини гельминтоз касалликлардан сақлаш ва уларни олдини олиш бўйича чора-

тадбирларни олиб боришни талаб этади. 

АДАБИЁТЛАР ТАХЛИЛИ 

Балиқчилик соҳасида кўплаб  юртимиз олимлари тадқиқот ишларини олиб 

борган. Жумладан, Фарғона водийсининг сув ҳавзаларида балиқларнинг 26 турини 

учрашини маълум қилган. (Абдиназаров, Мирабдуллаев, 2015). Шу билан бирга 

Сирдарѐнинг қуйи ва ўрта оқими турли тоифа сув ҳавзаларида балиқлар 

паразитларининг 35 тадан 128 тагача турлари кўрсатилган (Османов, 1971). 

Фаунистик материаллар асосида Сирдарѐ сув ҳавзаларида 118 тур паразитлар қайд 

этилган бўлиб, уларнинг 40 таси содда ҳайвонларга, 52 таси моногенеяларга, 11 таси 

цестодаларга, 5 таси нематодаларга, 4 таси акантоцефалларга, 1 таси зулукларга ва 5 

таси қисқичбақаларга тегишли эканлиги аниқлаган (Каримов, 2007; Курбанова, 2002; 

Сафарова, 2017). 

mailto:1111@inbox.uz


INNOVATIVE DEVELOPMENTS AND RESEARCH IN EDUCATION 
International scientific-online conference 

 61               

PAGE 

С.Б.Каримов маълумотларига кўра, Фарғона водийси балиқларида турли 

систематик гуруҳларга мансуб 115 тур паразитлар аниқланган, шулардан 19 тур 

миксоспоридияларга, 2 тур трипаносомаларга, 1 тур кокцидияларга, 10 тур 

киприклиларга, 47 тур моногенеяларга, 10 тур цестодаларга, 7 тур трематодаларга, 8 

тур нематодаларга, 3 тур тиканбошлиларга, 2 тур зулукларга ва 6 тур 

қисқичбақасимонларга тааллуқли эканлиги қайд этилган (Каримов, 2007). 

Тадқиқотимиз Фарғона водийси сув ҳавзаларида етиштирилаѐтган оқ 

дўнгпешона ва сазан (карп) балиқлари гельминтларининг турлар таркибини 

систематик жиҳатдан ўрганиш ва балиқларнинг экстенсив ҳамда интенсив 

зарарланиш жараѐнинини ўрганиш ва касалликларига қарши кураш чораларини 

ишлаб чиқишдан иборат. 

МАТЕРИАЛ ВА МЕТОДИКА 

Хусусан, тадқиқот олиб борилган  Сирдарѐнинг юқори оқими ҳавзалари, 

Фарғона вилоятининг Бешариқ тумани “Солижон Норбўтаев” балиқчилик хўжалиги 

ҳамда  вилоятнинг жанубий қисмидаги Исфайрамсой, Сўх, Шохимардонсой, 

Наймансой дарѐларига ѐндош сув ҳавзаларида, тарқалган балиқлардан 

гельминтологик материал намуналари йиғилди. 

Тадқиқотимиз натижалари ва адабиѐтдаги маълумотлар асосида Фарғона 

вилоятнинг сув ҳавзаларидаги балиқларда 3 та синф, 5 та туркум, 6 та оила, 7 та 

авлодга мансуб 7 тур гельминтлар қайд этилган. Уларнинг 3 таси цестодалар 

(Cestoda),  2 таси трематодалар (Trematoda), 2 таси нематодалар (Nematoda) синфига 

тегишлидир. 

Қуйида тадқиқотлар жараѐнида аниқланган балиқ гельминтлари фаунасининг 

систематик шархини келтирамиз. 

Plathelminthes Schneider, 1873 типи 

Cestoda Rudolphi, 1808 синфи 

Pseudophyllida van Beneden in Carus, 1863 туркуми 

Amphycotylidae Ariola, 1899 оиласи 

Bathybothrium Lühe, 1902 авлоди 

Bathybothrium rectangulum Bloch, 1782 тури 

Топилган жойи: Сирдарѐнинг юқори оқими ҳавзасининг Исфайрамсой ва 

Наймансой тоғ дарѐларида овланган оддий қорабалиқнинг ичакларида топилган. ИЭ 

кўрсаткичи 7,1 % га, ИИ- 1-29 гача донани, ИЭВ кўрсаткичи 1,0 га тенг бўлди. 

Khawia Hsü, 1935 авлоди 

Khawia sinensis Hsü, 1935 тури 

Топилган жойи: тадқиқотлар давомида Сирдарѐга қуйиладиган Сариқсув 

коллекторида тутилган оқ амурнинг ичакларида ( ЭИ -9.8 %, ИИ -1-5 дона; ИЭВ – 

0,33) қайд этилди. 

Ligulidae Claus, 1885 оиласи 

Ligula Bloch, 1782 авлоди 

Ligula intestinalis Linnaeus, 1758 larvae тури. 

Топилган жойи: тадқиқот жараѐнида Сирдарѐнинг Ғарбий Фарғона қисмида 

“Солижон Норбўтаев” балиқчилик хўжалигида ҳамда “Бешариқбалиқ” МЧЖ 

ҳовузларида етиштирилаѐтган оқ дўнгипешонанинг қорин бўшлиғида вояга етган 

индивидларда (ИЭ – 23,7 % гача, ИИ 3-38 донагача, ИЭВ 0,37) топилган. 

Sanguinicolida (Skrjabin et Schulz, 1937) Odening, 1960 туркуми 

Sanguinicolidae Graff, 1907 оиласи 

Sanguinicola Plehn, 1905 авлоди 

Sanguinicola inermis Plehn, 1905 larvaе тури 

Топилган жойи: намуналар таркибида юқори Сирдарѐнинг ѐндош сув 

ҳавзаларида ушланган оқ дўнгипешонада ҳамда Марказий Фарғона сув омборидаги 

Амур таҳир балиғининг қон айланиш тизимида (ИЭ- 1,6 %, ИИ -1-6 дона) биринчи 

бор топилган (ИЭВ 0,20). 

Strigeidida La Rue, 1926 туркуми 

Diplostomidae Poirier, 1886 оиласи 

Diplostomum Branbes, 1892 авлоди 

Diplostomum spathaceum (Rudolphi, 1819) larvae тури 

Топилган жойи: намуналар таркибида Сирдарѐ ва унга қуйиладиган 

коллекторларда ушланган сазан ва оқ дўнгипешона балиқларининг кўзида (ИЭ- 2,3 %, 

ИИ-1-3 дона, 1,7 %, 1-5 дона, ИЭВ 0,17) мавжудлиги аниқланган [53; 387-391-б.]. 

Gnathostomatidae Railliet, 1895 оиласи 

Gnathostoma Owen, 1836 авлоди 

Gnathostoma hispidum Fedtschenko, 1872 larvae тури 

Топилган жойи: Намуналар таркибида Юқори Сирдарѐдан ушланган сазаннинг 

ва ѐндош ҳовузларда етиштириладиган карпнинг ичакларида аниқланган. (ИЭ-2,1 %, 

ИИ – 1-9 дона) га тенг. 

Ascaridida Skrjabin et Schulz, 1940 туркуми 

Anisakidae Skrjabin et Karokhin, 1945 оиласи 

Raphidascaris RaillietetHenry, 1915 авлоди 

Raphidascaris acus Bloch, 1779 larvae тури 

Топилган жойи: Намуналар таркибида ғарбий Фарғонадаги хўжаликларнинг 

ҳовузларида етиштириладиган карп, оқ дўнгипешона ва кумуш товонбалиқларнинг 

қорин бўшлиғида аниқланган (ИЭ 1,5-3,1%, ИИ – 1-19 дона) ( ИЭВ 0,43) [53; 387-391-

б., 54; 60-65-б.]. 

ОЛИНГАН НАТИЖА 

Шундай қилиб, Сирдарѐнинг юқори оқимида ва унга туташ сув хавзаларида, 

Исфайрамсой, Сух, Шохимардонсой, Наймансой  дарѐлари ва балиқ 

хўжаликларининг ховузларидаги балиқларда 3 та синф, 5 та туркум, 6 та оила, 7 та 

авлодга мансуб 7 тур гельминтлар қайд этилди. Уларнинг 3 таси цестодалар, 2 таси 

трематодалар, 2 таси нематодалар синфига тегишлидир. 

Шу жумладан, балиқларнинг цестодалар билан ўртача ИЭ -11,8%, ИИ -1-17 

нусха; трематодалар - ИЭ -1,8%, ИИ -1-5 нусха; нематодалар - ИЭ -1,8%, ИИ -1-10 

нусха зарарланганлик даражаси аниқланди. 

Тадқиқ этилган сув оқимлари ва сув ҳавзаларидаги мавжуд балиқ 

гельминтларининг аксарияти учун балиқлар асосий ва оралиқ хўжайин ўрнини 

ўтайди, баъзи гельминт турларининг бир вақтда 2 хил  балиқларда учраши шунинг 

далилидир. Фақат моллюскаларнинг личинкалари учун балиқлар вақтинча 

хўжайиндир. Лекин, шунга қарамай, “паразит-хўжайин” муносабатларининг 

“занжири” да батафсил ўрганилиши керак бўлган бўғинлар ҳали мавжуд, жумладан 

паразитларнинг тарқатилишида умуртқасизлар ҳамда амфибиялар, судралиб 

юрувчилар, қушлар, сут эмизувчилар каби ҳайвонларнинг ўрни яхши ўрганилмаган. 

Илмий адабиѐтда келтирилган баъзи муаллифлар фикрининг исботи сифатида, 

балиқ  паразитларининг фаунаси сув ҳавзаларининг биомониторингини амалга 

ошириш жараѐнида биоиндикатор ўрнини эгаллаши мумкин. Хусусан, тадқиқотлар 

олиб борилган ҳавзалар трофлик тасарруфи бўйича мезотроф ва олиготроф сув 

ҳавзалари деб ҳисобланиш мумкин. 

